
條目： 

《佛語經》 

內容： 

《佛語經》（17） 菩提流支譯 

非語是佛語。 

出處： 

※參見《佛語經》卷 1  (CBETA, T17, no. 832, p. 878, b12-16)： 

爾時佛告龍威德上王菩薩言：「善男子！如汝所問：『於諸經中而說佛語、非佛語』

者，善男子！如是非語即是佛語。善男子！善思念之！我於今者善為汝說。」 

條目： 

《第一義法勝經》 

內容： 

《佛說第一義法勝經》（17） 瞿曇般若流支譯 

1.《大威德光仙人問疑經》 闍那崛多譯 

1、明業緣，眾生無我事。以劫尽火燒為如來神力所為──奇特。 

2、勝陰菩薩，光明炬大仙，須菩提，無盡意，文殊師利──雜 

出處： 

1、明業緣，眾生無我事。 

※參見《大威燈光仙人問疑經》卷 1  (CBETA, T17, no. 834, p. 884, c20-p. 885, a4)： 

爾時，世尊即復告於彼威燈光大仙人言：「汝大仙人！諦聽諦受，善思念之，吾當為汝

具足善說。汝問我言：『眾生體者從何處生？』大仙當知：實無言說、無有字句可說。

眾生有所從來，但以無明行等諸因緣故起彼眾生，乃至生、老、病、死等諸因緣故起

彼眾生。大仙！復有因緣能起眾生，所謂以母為因、以父為緣，得生眾生。復次，父

母和合以之為因，邪念妄想起諸業風，吹識種子置胎藏中，即是彼緣。復次，苦聖

諦，集、滅、道聖諦，是眾生也。復次，五陰分、十八界和合故，是眾生也。復次，

大仙！不離眾生有業、不離業有眾生，眾生是業、業是眾生。汝當知之：眾生界者，



不增、不減。」 

以劫尽火燒為如來神力所為──奇特。 

※參見《大威燈光仙人問疑經》卷 1  (CBETA, T17, no. 834, p. 885, b8-c4)： 

爾時，大仙人言：「瞿曇！如是如是，如我所問，汝已答我，此義得成。瞿曇！更復為

我解說何以故有劫燒盡也？」 

佛言：「大仙人！汝當知之：無作故，名為法界。若劫盡時大地不燒者，法界便有二

種：少有分是無常、少有分是常。若如是者，是諸如來則亦不成為實語者。若一切無

常，無為法中不可思量者，是故如來得名一切智。」 

爾時，大仙人聞是語已，迴首顧語自諸弟子言：「汝知之不？此瞿曇者，真成是於一切

智也。」 

爾時，世尊復更重告大仙人言：「若劫盡時一切大地不被燒者，不得分別此是初時、此

是末時，亦復不知好醜業果、善惡等報。汝當知之：此劫燒時焚蕩盡者，是諸如來大

方便力之所為也。所有眾生若能聞信劫當燒盡、洞皆燃者，爾數眾生諸如來邊受諸攝

受。汝當知之：如大蟒蛇身分所有眼、耳、口、鼻，以毒力故，悉能攝受一切飛走雜

類眾生。應知如來亦復如是，以布施、愛語、利行、同事法毒力故，悉能攝受調伏一

切諸眾生也。大仙人！又如有人以其金鋌置在火中——不以瞋恨置於火中，以不熟故

欲令成熟——為欲成就真寶物故、為令價大得多財故，置金火中連椎交打、柔軟清

淨。如是，一切諸眾生輩莫不皆因諸佛如來放劫盡燒而得調伏。如是劫盡大地燒時，

實無眾生受苦惱者。」 

條目： 

《如來師子吼經》 

內容： 

《佛說如來師子吼經》（17） 佛陀扇多譯 

1.《大方廣師子吼經》 地婆訶羅譯 

1、佛住日月宮中。命勝積菩薩往北方歡喜世界，見法上如來，聞師子吼方廣法門。 

2、勝積來，佛問何來而不答。佛笑，眾集，蓋其黙然，示實相也。 

3、佛為光音說「一切眾生說法而不覺知」「未說時為義，說時為法，為辭，為無礙

辨。四無礙解，一切眾生具足。欲求「義者，求菩提者，當於自身五陰中求。」 

3、勝積，電焰，光音（淨身），十地，淨眼，無畏，觀世自在，得大勢，文殊師利，

辯積，（除）蓋一切障，作光明，普賢──雜 



出處： 

1、佛住日月宮中。命勝積菩薩往北方歡喜世界，見法上如來，聞師子吼方廣法門。 

※參見《如來師子吼經》卷 1  (CBETA, T17, no. 835, p. 888, b29-c9) 

「一時婆伽婆住日月宮中勝藏殿上，與大比丘眾九萬九千億人眾俱，菩薩摩訶薩八萬

四千億那由他百千萬人。 

爾時，世尊告勝積菩薩言：「汝往北方去此世界六千億恒河沙等諸佛世界，復過百千萬

億算數世界之外，有佛世界名曰歡喜。彼中有佛，號曰法上如來、應、正遍知，於今

現命現住，為眾生說法。彼佛世尊於今欲說大師子吼方廣法門，汝可往聽。善男子！

彼勝法門甚難得聞。」 

2、勝積來，佛問何來而不答。佛笑，眾集，蓋其黙然，示實相也。 

※參見《如來師子吼經》卷 1 (CBETA, T17, no. 835, p. 889, a19-b7) 

佛言：「善男子！此勝積菩薩，我向已問言：『善男子！汝從何來？』彼即不答，默然

而住。善男子！我見此事，故放光明。善男子！以何義故我問不答？大眾聞已即生驚

疑，默然而住。」 

佛言：「善男子！此族姓子云何如來問而不答？」 

勝積菩薩白佛言：「世尊！云何世尊於未來世諸法性中而問我言：『善男子！汝從何

來？』佛所證法是不可說、一切法性皆不可說，我無辯才可能說言從某處來。」 

爾時，如來告大眾言：「諸善男子！此善男子略說一切法，示真實道處。是勝積菩薩於

無等法中——不可說、不可演，離文字，離上、離下，離來、離去，一切道斷不可見

阿那梨耶處，離心、意、意識，離因緣處，無名、無言，不可演、不可說、不可見，

離諸眼道，非積聚處、非言說處、非曾有處，離相處、離於一字——所謂字不可演

說，云何答我？」 

3、佛為光音說「一切眾生說法而不覺知」「未說時為義，說時為法，為辭，為無礙

辨。四無礙解，一切眾生具足。欲求「義者，求菩提者，當於自身五陰中求。」 

※參見《如來師子吼經》卷 1 (CBETA, T17, no. 835, p. 889, b10-14) 

佛言：「善男子！如是所說，非但一切愚癡說法、非愚癡者亦有說法，雖如是說而不覺

知。」 

爾時，光音菩薩白佛言：「世尊！願世尊說，云何一切眾生說法而不覺知？」」 

※參見《如來師子吼經》卷 1 (CBETA, T17, no. 835, p. 889, b21-29) 

「善男子！眾生言說悉入辯中，若未說時、未起心時，名為法辯；若已起心、未言說

時，名為義辯；若至斥法演說之時，名為辭辯；若以無障無礙說時，名樂說辯。是

故，善男子！一切眾生所有言說皆悉不離四法門義而不離實際。如彼生盲以教示時，

則知日輪及日光明，捨彼慢心。 

「善男子！欲求義者，彼人當於自身中求。善男子！若欲求菩提者，應於自身五陰中

求。」」 



※參見《大方廣師子吼經》卷 1 (CBETA, T17, no. 836, p. 891, a5-20) 

淨身菩薩白佛言：「世尊！惟願顯說，云何一切眾生說法而不知法？」 

佛告淨身菩薩：「善男子！如生盲人處日光中而不見日，傍人為說，以他聲故乃知有

日。如是諸法悉入法界，法界無字離諸字性，非諸眾生所能宣辯，以因緣故而有言

說。如幽谷響，谷空無聲，以因緣故有響聲起。如是善男子！因緣和合字聲顯現，而

眾生界空無有字。善男子！眾生所有音聲語言，當知皆入四無礙智：以言說者，斯入

法無礙智；非言說者，斯入義無礙智；以言分剖，斯入辭無礙智；與事相應決了無

滯，斯入善說無礙智。眾生所有言說，當知皆悉入此四法句中。真實義句本來不動，

如彼生盲隨他言執非真實見。是故善男子！欲求法者於自身求；欲求菩提以五蘊

求。」 

條目： 

《出生菩提心經》 

內容： 

《佛說出生菩提心經》（17） 闍那崛多譯 

1.《佛說發菩提心破諸魔經》施護譯 

 


